
Minnist til, at øll spurnarorð byrja við hv!

Fyrisøgn.
Lítli Haraldur er sonur deknin hjá okkum. Tá vit komu úr kirkju ein dagin, spurdi hann mammu sína, hvør  tað  var, sum sat yvir av teimum, tá tey vóru í kirkju. Mamman spurdi, hví hann vildi hava tað at vita. Jú, hann sat hvørja løtu og hugdi eftir í bók síni, um tað var rætt, sum pápi hansara las. Mamman helt, at tað mundi ikki vera tí; men Haraldur vildi ikki ganga við upp á hetta. Hann helt, at øll fólk máttu sita og lurta eftir tí, sum pápi hansara las; og tey máttu ikki við hvørt hyggja í bøkur sínar at vita, hvat tað var, hann las, ella hvar hann var komin til, ella vita, um hann las rætt.

